
“Мин татарча сөйләшәм” акциясе турында отчет
“Мин татарча сөйләшәм!” конкурс-акциясе турында нигезләмәне кулга алуга, мин үзем җитәкләгән 7 нче сыйныф укучыларына бу конкурс турында әйттем һәм анда катнашырга чакырдым. Вәлиева Энҗе һәм берничә укучы бу акциягә кушылырга теләк белдерделәр һәм чараны шул ук көнне башлап җибәрделәр. Алар мәктәп укучылары һәм укытучыларын сораштырып, алардан интервью алдылар. Кайбер укучылар һәм укытучыларның татарча шигырьләрен телефоннарына яздырып бардылар. Ә каникулга шундый эш йөкләнде: кибетләрдә, почтада һ.б. җәмәгать урыннарында эшләүчеләр белән дә татар теле турында әңгәмә үткәрергә, Вәлиева Э. “Мин татарча сөйләшәм!” дип исемләнгән чара сценариен язып, каникулдан килгәч, шул сценарий буенча мәктәптә мероприятие үткәрүне үз өстенә алды. Ул сүзендә торды: сценарий язылды, шул сценарий буенча чара бик күңелле узды. Акция барышында түбәндәге эшләр эшләнде: Ә.Еникинең тууына 100 ел тулуга багышланган китап укучылар бәйгесенә йомгак ясалды (Ә.Еникинең 33 повесть һәм хикәясен (1 ай эчендә) 8 нче сыйныф укучысы Зиннатуллина Рамилә укыган, бер гомуми дәфтәргә әсәрләрнең кыскача эчтәлеген язып чыккан!), 5-7 сыйныф укучылары арасында (“Колшәриф” һәм “Сөембикә” командалары) туган телгә багышланган КВН үткәрелде. Телефонлы укучыларның телефоннарындагы татарча җырларның күләмен ачыклау да бик кызыклы нәтиҗәләр күрсәтте. 
Биектау районы А йбаш гомуми урта белем бирү мәктәбенең  татар теле һәм әдәбияты укытучысы, 7 нче сыйныф җитәкчесе Низамиева Әлфинур Нуртдин кызы.

